
Die lelike eendjie

Moeder Eend woon saam met 
baie ander eende op 'n plaas. Sy 
sit nou geduldig op sewe eiers 
wat sy gelê het. Dit is byna tyd 
dat hulle uitbroei.

Dit is nou tyd dat my eiers 
uitbroei. Ek kan nie wag om my 
sewe baba-eendjies te sien nie.

Een vir een begin die eiers oopkraak. 
Almal behalwe een baie groot eier.
“Hallo, ek is Donsie,” sê die eerste 
eendjie.
“Ek is Tsepo,” sê die tweede eendjie 
toe hy uitbroei.
“Ek is Miemie,” sê 'n ander een.
“Ek is Boetie,” sê nog een.
“Kyk hoe groot is die wêreld!” piep 
die eendjies.
Kort daarna kom nog twee, Thandi 
en Coenie, te voorskyn. Net die 
sewende eier broei nie uit nie.

Een vir een begin die eiers oopkraak. 
Almal behalwe een baie groot eier.
“Hallo, ek is Donsie,” sê die eerste 
eendjie.
“Ek is Tsepo,” sê die tweede eendjie 
toe hy uitbroei.
“Ek is Miemie,” sê 'n ander een.
“Ek is Boetie,” sê nog een.

die eendjies.

en Coenie, te voorskyn. Net die 

Ek wonder wanneer hierdie 
eier gaan uitbroei. Ek wonder 
hoe my laaste eendjie gaan lyk.

Moeder Eend bly lank op die 
groot eier sit. Die son begin al 
ondergaan.

Uiteindelik kraak die groot eier 
oop. Die laaste eendjie spring uit. 

Die eendjie lyk groot en sterk, 
maar hy lyk nie soos enige van 
die ander eendjies nie.

Kyk hoe groot is die 
wêreld!

Die volgende oggend neem 
Moeder Eend al haar nuwe 
baba-eendjies na die dammetjie 
toe.

“Kyk daardie laaste eendjie!” roep 
die koei uit. “Hoekom lyk hy dan so 
anders?”

“Kyk die ses fraai eendjies,” sê die 
perd. “Maar kyk hoe snaaks is die 
laaste enetjie, haha-hiehie!”

Kom kinders, ons gaan 
swem.

Gou spring al sewe eendjies in 
die dammetjie in. Hulle speel en 
plas in die water rond. 

Tot almal se verbasing swem 
die lelike eendjie beter as al die 
ander eendjies.

Hulle gaan toe weer terug plaas toe. 

Gou raak die lelike eendjie baie 
ongelukkig. Die ander diere is lelik 
met hom. Die henne pik hom en die 
honde blaf vir hom. 

“Hulle is bang vir my, omdat ek lelik 
is,” sê hy vir homself.

Een nag besluit die lelike 
eendjie om weg te loop.

“Almal is so lelik met my,” sê 
hy hartseer vir homself. “Ek 
gaan wegloop.”

Die lelike eendjie kom by 
'n rivier aan. Daar sien hy 
pragtige swane in die water.  
Hulle vere is wit en glad. Die 
swane lyk ook baie statig 
met hulle lang nekke.  

“Ek wens ek kon saam met 
hulle speel,” sê die lelike 
eendjie treurig. “Hulle is so 
mooi en ek is so lelik.”

Dit word toe winter. Oral lê daar 
sneeu op die grond. Die rivier 
verys.

Die lelike eendjie kry koud en hy 
is baie alleen en ongelukkig. “Ten 
minste kan ek nou wegkruip,” sê 
hy hartseer. 

Dit word toe winter. Oral lê daar 

Uiteindelik kom die lente. Die son 
skyn weer en die bome kry vars, 
groen blare. 

Een oggend stap die eendjie na 
die rivier toe. Daar sien hy weer 
die pragtige swane.

Uiteindelik kom die lente. Die son 

Hy kyk na die swane en hy voel 
baie lelik en baie alleen.

Hy begin huil. “Ek is so lelik en so 
alleen. Ek het geen maats nie.”

Tussen sy trane deur laat 
hy sy kop hang. Hy sien sy 
weerkaatsing in die water. 

“Is dit ek daardie?” roep hy uit. 
“Ek is dan ook 'n swaan!”

Net toe swem die swane daar 
verby. Hulle roep die lelike 
eendjie om saam met hulle te 
kom swem. 

Die lelike eendjie spring in die 
water in. Terwyl hy saam met al 
die pragtige swane swem, weet 
hy dat hy by hulle tuis hoort. 
Dit laat hom baie gelukkig voel.

Jy is uniek en besonders.



Kom swem saam met ons. 
Jy is ook 'n swaan, net soos 
ons! Jy is die mooiste van 
al die swane! 

Praat oor die storie.

Voltooi hierdie aktiwiteite in jou klaswerkboek.

Groepleesaktiwiteite

1

a. Soek woorde met die volgende klanke in die storie en 
skryf hulle neer:     aai

 
ooi

 
eeu

 
oei

 

b. Skryf die volgende sinne in die verlede tyd oor:

Die eier kraak oop.

Die eendjies plas, swem en duik.

c. Gebruik die volgende 
leestekens om die sinne 
hieronder te voltooi: 

kyk hoe groot is die wereld

hoekom lyk die laaste eendjie so anders

kom kinders ons gaan swem

d. Skryf 'n nuwe einde vir die storie. Skryf vier tot vyf 
sinne. Teken dan 'n prent wat by  jou einde pas.

a.  Het jy van die storie gehou? 
Gee 'n rede vir jou antwoord.

b.  In watter seisoen het die eiers uitgebroei? 
Waarom dink jy so?

c. Dink jy dat die lelike eendjie regtig lelik was?

.  ,  ?  !  â  

eend kalf

vark eendjie

koei katjie

hond hondjie

kat varkie

gans ganskuiken

hen swaankuiken

swaan kuiken

Kyk saam met jou maat na die twee prente 
hieronder. Kyk hoeveel verskille julle kan kry.

1 2

Kies die babadiere wat by die volgende diere pas:4

Praat oor die storie.

3



Lees hierdie plakkaat saam 
met jou maat. 

Alle kinders is geregtig 
op liefde, begrip en versorging.

Hulle is daarop geregtig om skool 
te gaan, om te speel en om te ontspan.

Hulle is geregtig op genoeg voedsel en op behuising. 
Hulle het die reg om goed behandel te word.

Hulle het 'n reg tot gesondheidsorg.
Hulle is geregtig op beskerming teen 

mishandeling en verwaarlosing.
Hulle het die reg om in 'n skoon 

omgewing te woon.

B a i e  k i n d e r s  w o r d  v e r w a a r l o o s ,  m i s h a n d e l , 
a fg e k n o u  e n  b e l e d i g .  E n i g i e m a n d  w a t 

h i e r d i e  d i n g e  d o e n ,  s k e n d  j o u  r e g t e  e n 
o o r t r e e  d i e  w e t .

K i n d e r re g te

